
GOUVÈNÈ CUOMO ANONSE KOMINOTE METE ANSANM POU ENSTALASYON 

SOLÈ KI KOUTE PI BON MACHE 
 

Vwazen mete ansanm pou enstale sistèm solè ki koute 20 pousan mwen chè; 
Gouvènè Cuomo ankouraje lòt kominote enskri  

 
Gouvènè Andrew M. Cuomo jodi a te anonse kominote atravè eta a mete ansanm pou 
pote enèji solè pwòp ak bon mache nan lokalite yo nan yon pri ki bese nan 20 pousan. 
Ak lansman 26 kanpay atravè Reforming the Energy Vision, kominote ka jwenn 
enstalasyon solè antanke yon gwo gwoup olyede yon sèl kay—sa k fèl pi bon mache 
pou tout moun kap patisipe yo. Mete sou sa, pwogram lan ap ede retire anpil nan 
pwoblèm ki bloke opsyon solè, tankou etid fezablite epi jwenn bon antreprenè a.  
 
“Enèji solè ap ede ekonomize lajan epi konsève enèji nan tout eta a – epi youn nan 
meyè fason pou kominote lokal enstale enfrastrikti solè se mete ansanm epi pran 
avantaj pri ki pi rantab ankò,” te deklare Gouvènè Cuomo. “M ap ankouraje tout moun 
kap konsidere enèji solè pou kay oswa biznis yo pou yo chèche konnen plis sou resous 
nou yo epi patisipe nen kanpay la jodi a.” 
 
University of Connecticut ak Yale University fè yon etid lotre jou ki montre efè enèji solè 
ka genyen nan yon katye: si vwazen w enstale enèji solè, ou gen plis chans pou fè 
menm bagay la. 
 
New York State Energy Research and Development Authority fè tèt kole ak 26 kanpay 
kominotè atravè eta a pou ankouraje plis Nouyòkè enskri nan pwogram Community 
Solar NY la. Kanpay mete enèji solè yo twouve yo nan Long Island, Capital Region, 
Finger Lakes, Central New York, Southern Tier, North Country, ak Bronx. Yo jere yo 
atravè tèt ansanm kominotè tankou minisipalite lokal, òganizasyon planifikasyon, gwoup 
pou devlopman dirab, lejislatè eta a, gwoup komèsyal, ak tribi Endyen, elatriye. 
 
W ap jwenn anba la 26 kanpay solè ki lanse yo ak plis detay isit la: 

• Solarize Brookhaven: Vil Brookhaven 
• Solarize Albany: Konte Albany 
• Solarize the Flower City: Rochester 
• Solarize Saratoga Springs: Saratoga Springs 
• Solarize Central New York (12 kanpay): Onondaga County, Syracuse, Dewitt, 

Manlius, Fayetteville, Minoa, Skaneateles, Spafford, Marcellus, Pompey, 
Lafayette, Tully, Fabius, Camillus, Elbridge, Van Buren, Baldwinsville, Lysander, 
Solvay, Geddes, Salina, Liverpool, Clay, Cicero, Cayuga County, Auburn, 
Cortland County, Oswego County, Oswego, Minetto, Scriba, Fulton, Granby, 
Hannibal, Volney, Madison County, Oneida, Wampsville, Canastota, Lenox, 
Chittenango, Cazenovia-Hamilton 
• Solar Schuyler: Konte Schuyler 
• Solarize Williamson: Vil Williamson 
• Solarize Northeastern Tioga County: Konte Northeastern Tioga 
• Solarize the Village of Canton: Vilaj Canton 
• Solarize Tri-Lakes: Vil Franklin, Tri-Lakes Region 
• Solarize South Fork (2 kanpay): Vil Southampton, Vilaj Southampton, Vil East 
Hampton, Vilaj Sag Harbor ak East Hampton 
• Solarize Troy: Vil Troy ak Rensselaer County 
• Solarize Akwesasne: Akwesasne 
• Building Power: Northwest Bronx 

 
 
Community Solar NY ap ede sipòte kanpay sa yo atravè materyèl maketing, yon 
platfòm pou jwenn nouvo kliyan byen fasil, asistans teknik ak bourad lajan l ap bay; epi 
atravè pataj meyè pratik pou ede pwojè kominotè reyisi.  
 
Pwogram tankou sa fè pati plan Reforming the Energy Vision Gouvènè a, ki estimile 
inovasyon ak envestisman nan enèji pwòp. Nan pwogram yo ou jwenn NY-Sun Initiative 
$1 milya pou vanse ak estansyon enèji solè epi rive fè eta a gen byen vit yon endistri 
solè dirab, ki jere tèt li, ak K-Solar, ki founi sipò teknik ak finansye pou pèmèt lekòl piblik 
enstale enèji solè san depans inisyal. 
 
Richard Kauffman, Prezidan Enèji ak Finans pou New York te di konsa,  “Kominote se 
prensipal priyorite Reforming the Energy Vision epi sa vle di anpil pou wè jan plizyè 
katye chwazi ak tout kè yo pou yo enspire jenerasyon Nouyòkè kap vini an atravè 
envestisman nan enèji solè pwòp ak solid.” 
 
John B. Rhodes, Prezidan Direktè Jeneral New York State Energy Research and 
Development Authority, te di konsa, “Strateji enèji revolisyonè Gouvènè Cuomo a 
mande sistèm pwodiksyon kouran pi gran ki chita nan biznis, kay, lekòl ak nan 
kominote. Community Solar NY byen pati, sa ki montre jan kominote pa ka tann pou yo 
adopte enèji solè epi diminye frè yo nan tèt ansanm.” 
 
Doktè Susan Spencer, ROCSPOT, Prezidan ak Fondatè; Solarize the Flower City, te di 
konsa, “Pwogram Mete Enèji Solè ofri kokenn posiblite pou edikasyon ak priz konsyans 
nan kominote a, sa ki bay moun kapasite pou yo chwazi teknoloji solè pou bezwen enèji 
yo. Sa vin rezoud dirèkteman pwoblèm povrete nan enèji epi bati yon potansyèl 
ekonomik pou kominote a.” 

Sam Maggio, Solar Schuyler, Fondatè/Kowòdonatè, te di konsa, “Solar Schuyler mete 
yon kokenn eksitasyon nan kominote nou an bò kote pwopriyetè Winery, Microbrew ak 
Bed and Breakfast ak pwopriyetè kay, epi moun kap travay pou enstalatè solè oswa ki 
gen biznis afilye kontan anpil sou travay ki anonse a. Mete sou sa, kominote devlopman 
biznis nou an wè Solar Schuyler tankou yon sosyete kap kreye dyòb amelyorasyon pou 
ekonomi lokal la.”  
 
 
Enfòmasyon sou Refòme Vizyon Enèji a  
 
Anba inisyativ stratejik Gouvènè Cuomo Refòme Vizyon Enèji, Eta New York ap stimile 
seryezman inovasyon enèji pwòp, pote nouvo envestisman epi amelyore chwa ak 
posiblite kliyan yo grasa inisyativ tankou Clean Energy Fund, Inisyativ $1 milya NY-Sun, 
$1 milya NY Green Bank, konpetisyon NY-Prize $40 milyon pou mikwo-rezo kominotè 
ansanm avèk lòt. New York vin ak yon nouvo apwòch nan tout eta a, k ap bay kliyan yo 
nouvo opòtinite pou ekonomi enèji, pwodiksyon enèji lokal, ak plis efikasite pou bay 
sèvis elektrik san danje, pwòp ak bon mache pou tout kliyan yo.  

